
UMUMTA’LIM MAKTABLARIDA STEAM TA’LIMINI 

RIVOJLANTIRISH 

 

Egamqulova Malikabonu Elyorjon qizi 

Toshkent xalqaro moliyaviy boshqaruv va texnologiyalar universiteti 

Pedagogika va psixologiya yo’nalishi 2- bosqich talabasi 

 

Annotatsiya. Ushbu maqolada STEAM ta’limining mohiyati shundan iboratki, 

unda Science, Technology, Engineering, Mathematics tushunchalari va ularning 

birlashgan o’rni o’rganiladi. Mavzuning dolzarbligi esa yani global iqtisodiyot, 21-

asr ko’nikmalari, innovatsiya va raqobatbardoshlik nuqtai nazardan amalga 

oshiriladi. STEAM bilan bog’liq milliy va xalqaro standartlarda ham PISA, TIMSS 

natijalari, O’zbekiston ta’lim sohasidagi strategiyalar ham qo’llaniladi. Ushbu 

maqola ta’lim tizimini rivojlantirishda, mamlakatimizda olib borilayotgan 

innovatsion jarayonlar va STEAM ta’limining umumiy rivojlanish tendensiyalari 

o’rganiladi. 

Kalit so‘zlar: STEAM yo’nalishi, Science, Technology, konstruktsion yondashuv, 

ta’lim sohasi, strategiyalar, texnalogiya, axborot resusrlari, muammoli vaziyat, 

uzluksiz ta’lim, hamkor, pedagogik texnalogiya. 

 

Kirish STEAM –Science (fan), Technology (texnalogiya), Engineering 

(muhandislik) va Mathematics (matematika) so‟zlarining aks sado berishi bo‟lib, bu 

to‟rt soha o‟rtasidagi integratsiyalashgan o‟quv-tadqiqot jarayonini anglatadi. 

STEAM ta‟limi o‟quvchilarda murakkab muammolarni tahlil qilish, ijodiy yechimlar 

topish hamda ularda amaliy loyihalarni amalga oshirish ko‟nikmalarini 

shakllantirishda yordam beradi. Bugungi kunda global iqtisodiyotda raqamli hamda 

texnalogik salohiyat muhim omil bo‟lib, 21-asr ko‟nikmalari qatorida ham STEAM 

yo‟nalishida chuqur bilim va amaliy tajriba gallash yoshlarni yanada raqobatbardosh 

qiladi. O‟zbekiston ta‟lim strategiyasida ham STEAM ta‟limi ustuvor vazifa sifatida 

qayd etilgan. STEAM dasturlarining nazariyalarida bunda o‟quvchilar real 

muammolarni hal qiladigan loyihalar ustida ishlaydi, shu orqali ular muhandislik va 

ilmiy metodlarni qo‟llashni o‟rganadilar. Konstruktsion yondashuvda esa o‟quvchi 

o‟z qo‟li bilan obyekt yaratadi, uning ishlash prinsipi bilan chuqurroq tanishadi. 

Hamkorlikda o‟rganish jarayonida esa ular jamoaviy loyihalar orqali kommunikatsiya 

va liderlik ko‟nikmalarini rivojlantiradilar. O‟zbekiston Respublikasi Prezidentining 

2020-2025 yillarga mo‟ljallangan ta‟lim strategiyasida STEAM klublarini tashkil 

etish vazifasi belgilangan. Dastlabki STEAM maktablarda yangi g‟amxo‟rlikka 

muhtoj bo‟lgan muhim narsalar sifatida targ‟ib qilingan. STEAM ta‟limi uchun 

STEAM ta‟limining ahamiyati shundaki, bolalar STEAMning o‟z hayotiga qanday 

ta‟sir qilishlarini o‟rganishadi, shuningdek, tanqidiy fikrlash va mulohaza qilish 

qobiliyatlari bilan birgalikda muammolarni aniqlash va ularni hal qilish yo‟llarini 

topishga yo‟l ochib beradi. Yangi va mavjud muammolarga ijodiy yondashuvlarni 

topish bugungi kunda iqtisodiyotda va kelajakdagi ish joyida zarur bo‟lgan asosiy 

ko‟nikmalarni bilishdan iboratdir. 

STEAM- bu fan, texnalogiya, muhandislik va matematika sohalarini birlashtirgan 

ta‟lim va rivojlanishining innavotsion yondashuvidir. STEAMga asoslangan o‟quv 

dasturlari boshlang‟ich ta‟lim yoshidan boshlab magistrlik dasturlarigacha o‟tishi 

mumkun, balki ko‟plab mamlakatlarda mavjud. 

Asosiy qism STEAM yo‟nalishi raqamli iqtisodiyot talablariga javob beruvchi 

mutaxasislar tayyorlashga xizmat qiladi. Ushbu yo‟nalishlar bugungi kunda ham 

ta‟lim tizimining asosiy tendensiyalaari sifatida ham rivojlanib kelmoqda. Uning 

asosiy g‟oyalari shundan iboratki, ham amaliy, ham nazariy sifatida muhimdir. Yani 

unda o‟rganish paytida ham nafaqat miyamiz bilan, balki qo‟llarimiz bilan ham 

ishlashimiz kerak. STEAM ta‟lim muhitida bolalarbilimga ega bo‟ladilar va undan 

qanday foydalanishni o‟rganadilar. Shuning uchun ham ular o‟sib ulg‟ayganlarida va 

hayotiy muammolarga duch kelganda, atrof muhitining ifloslanishi, yoki bo‟lmasa 

global iqlim o‟zgarishi bo‟ladimi, bunday murakkab vaziyatdagi masalalarni faqat 

turli sohalardagi bilimlarga tayanib va birgalikda ishlash orqali hal qilish muhimligini 

tushunadilar. 

Bizga ma‟lumki, maktabgacha ta‟limda faoliyatning yetakchi turi bu o‟yin 

faoliyati hisoblanadi. Lekin STEAM texnalogiyasining tadqiqotchilar fikriga ko‟ra, 

bolalarning yetakchi faoliyat turi bu bir tajriba deb hisoblanadi. Bolalar o‟yinchoqlar 

yordamida o‟qish, o‟lchash, bo‟yash hamda muloqot qilishni o‟rganadilar va jamoa 

malakalarini egallaydilar. Bu faoliyatlar esa ularga zarur matematik, filologik va 

muhandislik san‟at ko‟nikmalarini olishga yordam beradi. Bolalar o‟zlari uchun 

yangi va noaniq g‟oyalar tanlash va ular asosida ilk tajribalarni o‟tkazadi va shu 

orqali ular qiziqarli o‟yin shaklida yaratish salohiyati rivojlanadi. 

STEAM ta‟lim texnalogiyasi bolalarda quyidagi muhim xususiyatlarni 

rivojlantirishga yordam beradi: 

1. Muammolarni keng qamrovli tushunish 

2. Ijodiy fikrlash  

3. Muhandislik yondashuv 

4. Tanqidiy fikrlash 

5. Ilmiy metodlarni tushunish va qo‟llash 

STEAM yondashuvi tufayli bolalar tabiatni tushunib, dunyoni muntazam 

o‟rganishadi va shu bilan qiziqishlarini, tanqidiy vaziyatlardan chiqish qobiliyatini, 

jamoaviy ish qobiliyatini va liderlik, o‟z-o‟zini namoyon qilish asoslarini 

o‟rganishadi, o‟z navbatida, bolalar rivojlanishining tubdan yangi darajasini 

ta‟minlaydi. Pedagogik yondashuv bolalarning ijodiy qobiliyatlarini tizimli ravishda, 

izchil, uzluksiz rivojlantirib borishni taqazo qiladi. 

Qobiliyatli bolalar bilan ishlashning an‟anaviy ta‟lim jarayonidan farqli tomoni bu 

pedagogik faoliyatning maxsus o‟quv va tarbiyaviy ishlar dasturlari asosida tashkil 

etilishi sanaladi. Maxsus dasturlar esa mazmunan iqtidorli bolalarni o‟qitishning 

o‟ziga xosliginiifoda etadi. STEAM ta‟limida amaliy mashg‟ulotlar yordamida, 

bolalarga ilmiy- texnik bilimlaridan real hayotda foydalanish namoyon qilinadi. 

STEAM mashg‟ulotlarini tashkil etish, o‟quvchilarga yo‟nalishlar berish, seminarlar 

tashkil etish maqsadga muvofiqdir. Ta‟limdagi yuksalish uchun avvalo, bugungi 

kunda xalqaro standart talablariga javob bera oladigan dasturlardan, zamonaviy 

dizayn va mazmunga ega dasrliklardan foydalanishimiz kerak. O‟z o‟rnida esa ushbu 

darsliklarimiz berilgan mavzularni o‟quvchilarga o‟rgatishda bevosita 

integratsiyalashdan foydalanish maqsadga muvofiq desak adashmagan bo‟lamiz. Bu 

ta‟lim tizimi orqali bolada kreativlik, qund, qiziquvchanlik va hozirgi kunda eng 

muhim bo‟lgan xususiyat muammoni hal qilish qobiliyati shakllanadi. 

Agar biz an‟anaviy ta‟limning asosiy maqsadi bilimlarni o‟rganish va bu 

bilimlardan fikrlash va ijod qilish uchun foydalanish deb aytsak, STEAM yondashuvi 

bizni olgan bilimlarni haqiqiy ko‟nikmalar bilan birlashtirishga o‟rgatadi. 

Xulosa Shuni ta‟kidlashni istardikki, an‟anaviy o‟qitish uslublari bilan 

taqqoslaganda, o‟rta maktabdagi STEAM yondashuvi bolalarni tajribalar o‟tkazishga, 

mustaqil ravishda musiqa va filmlar yaratishga, o‟z g‟oyalarini haqiqatga 

aylantirishga va yakuniy mahsulotni yaratishga undaydi. Ushbu ta‟lim yondashuvi 

bolalarga nazariya va amaliy ko‟nikmalarni samarali tarzda  

keyingi o‟qishni osonlashtiradi. 

 STEAM texnalogiyalarining bugungi kunda ommalashayotganini va 

samaradorligini, ta‟limdagi afzalliklarni hisobga olgan holda ta‟lim jarayonlarida 

STEAM texnalogiyalari qo‟llash tavsiya qilinadi. 

Maktabda STEAM yo‟nalishlarini rivojlantirish o‟quvchilarning ilmiy-tadqiqot, 

texnalogik fikrlash, ijodkorlik va matematikani amaliyotda qo‟llash ko‟nikmalarini 

rivojlantiradi. Bu esa ularning kelajakda raqobatbardosh, zamonaviy kasblarga tayyor 

bo‟lishiga ham xizmat qiladi.  

 Bundan tashqari, STEAM yondashuvi o‟quvchilarni mustaqil fikrlashga, jamoada 

ishlashga, va o‟z g‟oyalarini erkin ifoda etishga undaydi.Shu sababli, maktablarda 

STEAM yo‟nalishlariga alohida e‟tibor qaratish, zarur shart sharoitlar yaratish va 

o‟quvchilarni rag‟batlantirish nafaqat bugungi ta‟lim sifatini oshiradi, balki ertangi 

kunda bilimli, raqobatbardosh va zamonaviy jamiyat qurilishiga katta hissa qo‟shadi.  

